
Urdhvapundra Upanishad

ઊર્ધ્વપુણ્ડ્રોપનિષત્

અથ શ્રીવરાહરૂપિણં ભગવન્તં પ્રણમ્ય સનત્કુમારઃ પપ્રચ્છ ।
ભગવન્ ઊર્ધ્વપુણ્ડ્રવિધિમ્ । કિં  દ્રવ્યં કિં  સ્થાનં કા રેખા કો કર્તા કિં
ફલમિતિ ચ । શ્રીવરાહ ઉવાચ । ક્ષીરાબ્ધિતઃ શ્વેતદ્વીપે ક્ષીરખણ્ડાન્
વૈનતેય આનીય સટાભિઃ દ્વિદળનશ્વેતમૃત્તિકાખણ્ડમુક્તિસાધિકા
ભવન્તિ । વિષ્ણુપત્નીં  મહીં  દેવીમિતિ શ્વેતમૃત્તિકાં નમસ્કૃત્ય,

ઓમિતિ હસ્તેનોદ્ધૃત્ય॥
અશ્વક્રાન્તે રથક્રાન્તે વિષ્ણુક્રાન્તે વસુન્ધરા ।
શિરસા ધારિતા દેવિ રક્ષસ્વ માં પદે પદે॥
ઇત્યેતાભિઃ પ્રાર્થયેત્ । ઇમં મે ગઙ્ગેતિ  જલમાદાય, ગન્ધદ્વારેતિ
નિક્ષિપ્ય, વિષ્ણોર્નુકમિતિ મર્દયેત્ । તન્મધ્યે નૃસિંહબીજં 
વિલિખ્ય,” અતો દેવા અવન્તુ નઃ” ઇતિ વિષ્ણુગાયત્ર્યા
ત્રિવારમભિમન્ત્ર્ય
“નારાયણાય વિદ્મહે વાસુદેવાય ધીમહિ ।
તન્નો વિષ્ણુઃ પ્રચોદયાત્ ।” ઇત્યેકવારમ્॥
શ્વેતમૃદ્દેવિ પાપઘ્ને વિષ્ણુદેહસમુદ્ભવે ।
ચક્રાઙ્કિતે નમસ્તેઽસ્તુ ધારણાન્મુક્તિદા ભવ॥
શ્રીચૂર્ણં શ્રીકરં દિવ્યં શ્રિયશ્ચાઙ્ગે  સમુદ્ભવમ્ ।
પુણ્ડ્રં  ચ યસ્ય મધ્યે તુ ધાર્યં મોક્ષાર્થિભિઃ   સ્મૃતમ્॥
તિસ્રો રેખાઃ પ્રકુર્વીત વ્રતમેતત્તુ વૈષ્ણવમ્॥
યસ્ત્વેવં વિજાનીયાત્ સ નારાયણસાયુજ્યમવાપ્નોતિ । ન ચ પુનઃ કુત્ર
કુત્ર ધાર્યમ્ । મત્પાદાકૃતયશ્ચ ઊર્ધ્વપુણ્ડ્રા નાસાદયઃ સ્મૃતાઃ
રેખાદ્વાદશકસ્થાને । પ્રથમં તુ લલાટકે દ્વિતીયં તુ નાભૌ
તૃતીયં વક્ષસિ ચતુર્થં કણ્ઠે પઞ્ચમં નાભિદક્ષિણે ષષ્ઠં

ઊર્ધ્વપુણ્ડ્રોપનિષત્

દક્ષિણબાહૌ સપ્તમં તદૂર્ધ્વસ્કન્ધે અષ્ટમં નાભ્યુત્તરે નવમં
વામબાહૌ દશમં તદૂર્ધ્વસ્કન્ધે એકાદશં પૃષ્ઠોર્ધ્વતઃ દ્વાદશં
કણ્ઠપૃષ્ઠે મોક્ષં દેહિ શિરસિ । નારાયણે મય્યચલા ભક્તિસ્તુ
વર્ધતે । સંજ્ઞેન ફલં લબ્ધ્વા તદ્વિષ્ણોઃ પરમં પદમવાપ્નોતિ ।
કેશવાદિદ્વાદશનામભિઃ બ્રહ્મચારી ગૃહસ્થો યતિશ્ચ સર્વેભ્યો
દુઃખેભ્યો મુક્તો ભવતિ । સર્વેષુ તીર્થેષુ સ્નાતો ભવતિ । સર્વૈર્દેવૈઃ
જ્ઞાતો ભવતિ । અશ્રોત્રિયઃ શ્રોત્રિયો ભવતિ । અનુપનીતોઽપ્યુપનીતો
ભવતિ ।આચક્ષુષઃ પઙ્ક્તિં   પુનાતિ । ન ચ પુનરાવર્તતે ન ચ
પુનરાવર્તતે । ઇત્યાહ ભગવાન્ વરાહરૂપી । ય એવં વેદેત્યુપનિષત્॥
(સામાન્યવેદાન્ત-ઉપનિષદઃ)

ઇત્યૂર્ધ્વપુણ્ડ્રોપનિષત્ સમાપ્તા ।

